
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 7-ի N 445-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
[bookmark: OLE_LINK1]Սույն որոշման նախագծի մշակումը պայմանավորված է «ԲԵՆ 10» ՍՊ ընկերության (այսուհետ՝ Ընկերություն) կողմից ՀՀ վարչապետի աշխատակազմ ներկայացված գրությամբ։ Համաձայն որի՝ Ընկերությունը ՀՀ կառավարության 2022 թվականի ապրիլի 7-ի «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԲԵՆ 10» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» N 445-Ա որոշմամբ (այսուհետ՝ Որոշում) տրամադրված արտոնությունից չի օգտվել և ներդրումային ծրագրի իրականացման հաջորդ փուլերում ևս չի օգտվելու։ Համաձայն Ընկերության կողմից ներկայացված հիմնավորման՝ հումքային սերուցքը պետք է ներմուծվեր Իրանի Իսլամական Հանրապետությունից, արտադրվեր կարագ և արտահանվեր Ռուսաստանի Դաշնություն։ Սակայն ՌԴ-ն չի ընդունում իրանական սերուցքով արտադրված կարագ, քանի որ տեխնոլոգիական բնութագրերով վերջինս չի համապատասխան ռուսական շուկայի պահանջներին։
Հիմք ընդունելով ՀՀ կառավարության 2015 թվականի սեպտեմբերի 17-ի N 1118-Ն որոշման հավելվածի 31-րդ կետի 5-րդ ենթակետը (արտոնությունը դադարեցնելու հիմքերից են՝ անձի կողմից դադարեցման մասին ներկայացված դիմումը Հայաստանի Հանրապետության վարչապետի աշխատակազմ) և 29-րդ կետի պահանջը՝ մշակվել է «Հայաստանի Հանրապետության կառավարության 2022 թվականի ապրիլի 7-ի N 445-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը։

1. Ընթացիկ իրավիճակը և խնդիրներ
[bookmark: _Hlk69202218]«Բեն 10» սահմանափակ պատասխանատվությամբ ընկերության կողմից Հայաստանի Հանրապետության վարչապետի աշխատակազմ գրությամբ ներկայացված՝ ընկերության կողմից ներմուծման մաքսատուրքից ազատման արտոնության դադարեցման վերաբերյալ ՀՀ պետական եկամուտների կոմիտեի կողմից ներկայացվել է դրական դիրքորոշում։

1. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը մշակվել է Հայաստանի Հանրապետության էկոնոմիկայի նախարարության կողմից: 

1. Ակնկալվող արդյունքը
ՀՀ կառավարության 2022 թվականի ապրիլի 7-ի «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԲԵՆ 10» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» N 445-Ա որոշումն ուժը կորցրած ճանաչել։

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

[bookmark: _GoBack]«Հայաստանի Հանրապետության կառավարության 2022 թվականի ապրիլի 7-ի N 445-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից։

8․  Այլ տեղեկություններ (եթե այդպիսիք առկա են) 
«Հայաստանի Հանրապետության կառավարության 2022 թվականի ապրիլի 7-ի N 445-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացում կամ նվազեցում չի նախատեսվում։



